ԱՄՓՈՓԱԹԵՐԹ
Հայաստանի Հանրապետության կառավարության 2011 թվականի դեկտեմբերի XX-ի «Սոցիալական փաթեթի հատկացման կարգը» (այսուհետեև` Կարգ) N XXX-Ն և <<Սոցիալական փաթեթի բովանդակությունը, ծառայությունների ցանկը, ծառայությունները մատուցող կազմակերպությունների ցանկերը և/կամ չափորոշիչները հաստատելու մասին>> (այսուհետև` Ցանկ) N-XXX-Ն որոշումների նախագծերի վերաբերյալ շահագրգիռ մարմինների ներկայացրած առարկությունների և առաջարկություննների մասին 

	№
	Առարկության, առաջարկության հեղինակը
	Առարկության բովանդակությունը
	Եզրակացություն
	Կատարված փոփոխությունները

	1.
	ՀՀ նախագահի աշխատակազմ
	1) Վերանայել խնամակալության դրույթը


	Ընդունվել է
	Խնամակալության դրույթը վերանայվել է և <<խնամակալության տակ գտնվող ծնողներ>> բառերը հանվել են:

	
	
	2) Մանկապարտեզները հանել ծառայությունների ցանկից
	Չի ընդունվել
	Առաջարկությունը չի ընդունվել, քանի 02.12.2011թ-ին ՀՀ վարչապետի մոտ սոցիալական փաթեթի վերաբերյալ խորհրդակցության ժամանակ որոշվեց մանկապարտեզները և դպրոցները թողնել ծառայությունների ցանկում:

	2.
	ՀՀ կառավարության աշխատակազմ
	1) Կարգի համարակալումը համապատասխանեցնել <<Իրավական ակտերի մասին>> ՀՀ օրենքի պահանջներին:
	Ընդունվել է
	Կատարվել է համապատասխան փոփոխություն

	
	
	2) Կարգում հստակեցնել սոցիալական փաթեթից օգտվող շահառուների ձևակերպումը:
	Ընդունվել է
	Կատարվել է համապատասխան հստակեցում

	
	
	3) Կարգում ավելացնել կետ, ըստ որի սոցիալական փաթեթից օգտվող շահառուների ցանկը կհաստատվի ՀՀ կառավարության կողմից
	Ընդունվել է մասամբ
	Կարգի մեջ համապատասխան փոփոխություն է իրականացվել և ողջ շահառուների ցանկը հանգամանալից ներկայացվել է: Սույն ցանկը հաստատվում է ՀՀ կառավարության տվյալ որոշումների հաստատումով, ուստի ՀՀ կառավարության կողմից սույն ցանկի կրկնակի հաստատման կարիք չկա:

	
	
	4) լրացուցիչ քննարկել Կարգի 4.2.1-ին կետը
	Ընդունվել է մասամբ
	Լրացուցիչ քննարկման արդյունքում նշված կետը հանվել է:

	
	
	5) Որոշման նախագիծը լրացնել նոր կետով` գնումների կարգավորման միջգերատեսչական հանձնաժողովի կազմը հաստատելու մասին:
	Չի ընդունվել
	Կարգի կամ Ցանկի մեջ նպատակահարմար չէ ներառել գների մոնիթորինգի և կարգավորման միջգերատեսչական հանձնաժողովի կազմի հաստատման մասին կետ, քանի որ նշված հանձնաժողովի կազմը և գործունեության կարգը կներկայացվեն առանձին ՀՀ կառավարության որոշման նախագծով

	
	
	6) Ուսման վճարի փոխհատուցման ծառայության մեջ ներառել նաև կրթական ծրագրեր իրականացնող նախա​դպրո​ցական և հավատարմագրված ոչ պետական հանրա​կրթական այն հաստատությունները, որոնց ցանկերը կհրապարակվեն ՀՀ կրթության և գիտության նախարարության կայքում:
	Ընդունվել է
	Կատարվել է համապատասխան հստակեցում

	
	
	7) Հանգստի ապահովման գծով ուղեգրերի ձեռքբերումը կիրականացվի բացառապես ՀՀ էկոնոմիկայի նախարարության պաշտոնական կայք-էջում հրապարակված` տուրօպե​րա​տորների կողմից առաջարկվող տուրիստական փաթեթների միջոցով:
	Ընդունվել է
	Կատարվել է համապատասխան փոփոխություն

	
	
	8) Բժշկական ապահովագրությունը լինի պարտադիր և իր մեջ կներառի 5-6 տեսակի բուժծառայության սպասարկում, ինչպես նաև տարեկան մեկ անգամ 10000 դրամ արժո​ղությամբ լաբորատոր հետազոտության հնարավորություն:
	Ընդունվել է մասամբ
	Բժշկական ապահովագրության ծառայությունը պարտադիր է: Բժշկական ապահովագրություն իրականացնող ընկերությունների միասնական տարբերակում առաջարկվում է 52.000 դրամ արժողությամբ բազային փաթեթ, որն իր մեջ ներառում է տարեկան կանխարգելիչ բուժզննում 3000 դրամի սահմանում (արյան և մեզի քննություններ, գործիքային քննություն (ԷՍԳ), ընդհանուր պրակտիկայի բժշկի խորհրդատվություն): Իսկ 10.000 դրամ արժողությամբ հետազոտություն իրականացնելու դեպքում այդ փաթեթի արժեքը կավելանա:

	
	
	9) ՀՀ աշխատանքի և սոցիալական հարցերի նախարար Ա. Գրիգորյանի հետ համատեղ քննարկել շահառուների ցանկում Սոցիալական հետազոտությունների ազգային ինստիտուտի, Երիտասարդների մասնագիտական կողմնորոշման կենտրոնի, ինչպես նաև մարզային ու համայնքային ենթակայության սոցիալական ծառայությունների աշխատող​ների ներգրավման հնարավորության հարցը
	Չի ընդունվել 
	ՀՀ աշխատանքի և սոցիալական հարցերի  նախարարության ենթակա Սոցիալական հետազոտությունների ազգային ինստիտուտը և Երիտասարդների մասնագիտական կողմնորոշման կենտրոնը չեն ընդգրկվել շահառուների ցանկում, քանի որ համանման ՊՈԱԿ-ներ գործում են նաև այլ գերատեսչությունների ենթակայության ներքո: Ուստի նշված ՊՈԱԿ-ները ցանկում ընդգրկելու դեպքում հարկ կլինի ընդգրկել նաև բոլոր համանման ՊՈԱԿ-ների աշխատողներին: Իսկ մարզային ու համայնքային ենթակայության սոցիալական ծառայությունների աշխատողների ընդգրկումը սոցիալական փաթեթի շահառուների ցանկում նույնպես նպատակահարմար չէ, քանի որ տվյալ աշխատակիցներին ընդգրկելու դեպքում հարկ կլինի ընդգրկել նաև համայնքային ծառայողներին:

	3.
	ՀՀ գյուղատնտեսության նախարարություն
	Դիտողություններ և առաջարկություններ չկան

	
	

	4.
	ՀՀ քաղաքաշինության նախարարություն
	Հնարավորություն ընձեռնել ընտանիքի բոլոր անդամներին օգտվելու սոցիալական փաթեթով նախատեսված բոլոր ծառայություններից


	Չի ընդունվել
	Առաջարկությունը չի ընդունվել, քանի որ որոշ ծառայություններ նպատակահարմար է կիրառել միայն ընտանիքի որոշ անդամների համար:

	5.
	ՀՀ բնապահպանության նախարարություն
	1) նախագիծ 1-ի 1-ին հավելվածի` 1.2 կետի <<Աշխատակիցներ>> հասկացության սահմանման վերջին պարբերության մեջ <<սույն օրենքի>> բառերը փոխարինել <<սույն կարգի>> բառերով
	Ընդունվել է
	Կատարվել է համապատասխան փոփոխություն

	
	
	2) Ցանկի 1-ին հավելվածի 2-րդ կետում <<ամուսինը>> բառից հետո առաջարկվում է լրացնել <<կամ աշխատակցի անմիջական ընտանիքի անդամներից մինչև 27 տարեկան չամուսնացած զավակները>> բառերով, որը պայմանավորված է անմիջական ընտանիքի անդամների պարտավորությունների կատարմանը օժանդակություն ցուցաբերելու հետ:
	Չի ընդունվել
	Առաջարկությունը չի ընդունվել

	
	
	3) Ցանկի 1-ին հավելվածի վերջին պարբերությունն առաջարկվում է շարադրել հետևյալ խմբագրությամբ` <<Սույն որոշման համաձայն աշխատակցի անմիջական ընտանիքի անդամ են համարվում ամուսինը, մինչև 27 տարեկան չամուսնացած  զավակները, ինչպես նաև իր խնամքի տակ  գտնվող ծնողները` հանգստի ապահովման և բժշկական ապահովագրության ծառայություններից  օգտվելու դեպքում:>>, որը պայմանավորված է աշխատակցի կողմից իր ծնողների առողջական խնդիրները լուծելու  պարտավորությունն ապահովելու անհրաժեշտությամբ:
	Չի ընդունվել 
	Առաջարկությունը չի ընդունվել, քանի որ սույն որոշման մեջ որպես աշխատողի ընտանիքի անդամ են դիտարկվում միայն անմիջական ընտանիքի անդամները` ամուսինը և զավակները:

	6.
	ՀՀ արտաքին գործերի նախարարություն
	1. Կարգի 1.2 կետի 6-րդ պարբերությունում հստակեցնել «կադրերի ռեզերվներում» հասկացությունը, քանի որ «Քաղաքացիական ծառայության մասին» ՀՀ օրենքի համաձայն կադրերի կարճաժամկետ ռեզերվում գտնվող անձինք համարվում են աշխատակիցներ: Նույն պարբերությունում «տվյալ մարմնում վեց ամսից պակաս աշխատանքային ստաժ ունեցող անձինք» բառերը փոխարինել «փորձաշրջան անցնող անձինք» բառերով
	Չի ընդունվել
	Վերաբերվում է բոլոր տեսակի կադրերի ռեզերվներին, քանի որ որոշ պետական ծառայությունների համակարգերում կադրերի կարճաժամկետ և երկարաժամկետ ռեզերվների տարանջատում չկա, այլ գոյություն ունի ուղղակի կադրերի ռեզերվ: Իսկ փորձաշրջան բառի կիրառումը նպատակահարմար չէ, քանի որ խոսքը փորձաշրջանի մասին չէ, այլ 6 ամիս աշխատանքային փորձին (այդ թվում` փորձաշրջանին):

	
	
	2. Ցանկում ըստ էության որևէ չափորոշիչ չի հաստատվում, այլ վկայակոչվում են արդեն իսկ գործող ընկերությունների կամ ուսումնական հաստատությունների ցանկերը:
	Չի ընդունվել
	Որպես փաթեթի փիլիսոփայություն, ադմինիստրատիվ ծախսերը մինիմալ պահելու նպատակով չափորոշիչներն այս կարգով գրեթե չեն սահմանվում, այլ հղում է արվում արդեն իսկ ոլորտը կարգավորող մարմնի կողմից սահմանված հստակ չափորոշիչներին:

	
	
	3. Որոշման նախագծերն ընդհանուր առմամբ հստակ չեն ձևակերպված և դրանցում առկա են մի շարք թերություններ և հակասություններ: Այն  պետք է համապատասխանեցնել «Իրավական ակտերի մասին» ՀՀ օրենքով սահմանված օրենսդրական տեխնիկայի կանոններին
	
	Հստակ առաջարկները պատրաստ ենք հաշվի առնել:

	7.
	ՀՀ տարածքային կառավարման նախարարություն
	Դիտողություններ և առաջարկություններ չկան

	
	

	8.
	ՀՀ աշխատանքի և սոցիալական հարցերի նախարարություն
	1) Կարգի Հավելված 1-ի 1-ին բաժնի 1.1. կետի «ընթացակարգ» բառերը փոխարինել «կարգ» բառով
	Ընդունվել է
	Կատարվել է համապատասխան փոփոխություն

	
	
	2) Կարգի 1.2 կետը շարադրել հետևյալ խմբագրությամբ` «Սույն կարգում օգտագործվող հիմնական հասկացություններն ունեն հետևյալ իմաստները»
	Ընդունվել է մասամբ
	Առաջարկված մասը վերխմբագրվել է և ստացել հետևյալ տեսքը` <<Սույն կարգում օգտագործվում են հետևյալ հիմնական հասկացությունները>>

	
	
	3) Կարգի 1.2. կետի «Սոցիալական փաթեթի սահմանաչափ» պարբերությունը խմբագրման կարիք ունի «մեկ աշխատակցի համար կամ մեկ դրույքին համապատասխան» արտահայտության առումով, պետք է հստակեցնել, թե որ աշխատակիցների համար են հատկացումները կատարվում ՀՀ Կառավարության սահմանած չափով, և որ աշխատակիցներին` իրենց պաշտոնային դրույքաչափերին համապատասխան: Միաժամանանակ անհրաժեշտ է նշել, որ սոցիալական փաթեթի նպատակը սոցիալական արդար և հավասար երաշխիքների տրամադրումն է, ուստի նպատակահարմար է բոլոր աշխատակիցների համար սահմանել սոցիալական փաթեթի ծառայություններից օգտվելու հավասարաչափ հնարավորություն
	Ընդունվել է
	Առաջարկն ընդունվել է և Կարգի 1.2 կետի 3-րդ պարբերությունը վերախմբավորվել է հետևյալ կերպ`

Սոցիալական փաթեթի սահմանաչափ` ամեն տարի ՀՀ պետական բյուջեի ընդհանուր հատկացումների ներքո մեկ աշխատակցի համար, իսկ ՊՈԱԿ-ների դեպքում` մեկ դրույքին համապատասխան, ՀՀ կառավարության կողմից սահմանվող սոցիալական փաթեթի գումարի չափ:

	
	
	4) Կարգի  1.2. կետում «Կրթության, մշակույթի և սոցիալական պաշտպանության ոլորտի  պետական կազմակերպություններ» սահմանման մեջ «ՀՀ աշխատանքի և սոցիալական հարցերի նախարարության ենթակա կյանքի դժվարին իրավիճակում հայտնված անձանց խնամք իրականացնող ՊՈԱԿ-ներ:» պարբերությունը ձևակերպել հետևյալ կերպ. «ՀՀ աշխատանքի և սոցիալական հարցերի նախարարության ենթակա  ՊՈԱԿ-ներ:», քանի որ ՀՀ  ԱՍՀՆ-ի ենթակայության տակ գտնվում են ՊՈԱԿ-ներ, օրինակ` Երիտասարդների մասնագիտական կողմնորոշման կենտրոնը, Աշխատանքի և սոցիալական հերազոտությունների ազգային ինստիտուտը, որոնք խնամք իրականացնող ծառայություն չեն:
	Չի ընդունվել
	Առաջարկությունը չի ընդունվել: 

	
	
	5) Կարգի 1.2. կետի «Աշխատակիցներ» հասկացության մեջ առաջարկում ենք «քաղաքացիական ծառայողներ» բառակապակցությունից հետո ավելացնել «այդ թվում պայմանագրային հիմունքներով քաղաքացիական ծառայության պաշտոն զբաղեցնող անձինք,» բառակապակցությունը
	Չի ընդունվել
	Առաջարկությունը չի ընդունվել, քանի որ պայմանագրային հիմունքներով աշխատողները չեն ընդգրկվելու սոցիալական փաթեթի շահառուների խմբում:

	
	
	6) Կարգի 1.2. կետի «Աշխատակիցներ» հասկացության մեջ առաջարկում ենք ավելացնել նաև «տեղական ինքնակառավարման մարմիններում պատվիրակված լիազորություններ իրականացնող համայնքային ծառայողներ»
	Չի ընդունվել
	Առաջարկությունը չի ընդունվել, քանի որ համայնքային ծառայողները չեն ընդգրկվելու շահառուների խմբում:

	
	
	7) Առաջարկվում է տվյալ մարմնում վեց ամսից պակաս աշխատանքային ստաժ ունեցող աշխատակիցներին հնարավորություն տալ օգտվել սոցիալական փաթեթի ծառայություններից տվյալ մարմնում ունեցած աշխատանքային ստաժին համամասնորեն (Օրինակ` 5 ամսվա աշխատանքային ստաժի դեպքում` 5/12 գործակիցը կիրառել 1 տարվա համար աշխատակցի համար պլանավորած գումարի նկատմամբ)
	Չի ընդունվել
	Առաջարկությունը չի ընդունվել:
Կարելի է հարցին անդրադառնալ պիլոտային ծրագրի ավարտից հետո, այսինքն` մեկ տարուց հետո:

	
	
	8) Կարգի 1.2. կետի «Աշխատակիցներ» պարբերության մեջ «Սույն օրենքի իմաստով բառերը փոխարինել «Սույն կարգի իմաստով» բառերով
	Ընդունվել է 
	Կատարվել է համապատասխան փոփոխություն

	
	
	9) Կարգի 2-րդ բաժնի 2.1. կետում 2-րդ պարբերության «ապահովմանը» բառը փոխարինել «բավարարմանը» բառով, «աշխատանք փնտրողների համար տվյալ ոլորտներում գրավչության ապահովմանը» արտահայտությունը փոխարինել «պետական մարմիններում աշխատանքի գրավչության բարձրացմանը», «կադրերի հոսունության կրճատմանը» արտահայտությունը փոխարինել «Պետական մարմիններից դեպի մասնավոր հատված կադրերի հոսունության կրճատմանը»
	Ընդունվել է
	Կատարվել է համապատասխան փոփոխություն

	
	
	10) Կարգի 2-րդ բաժնի 2.2.5 կետը շարադրել հետևյալ նոր խմբագրությամբ. «Անձը իր հայեցողությամբ է օգտվում սոցիալական փաթեթում նշված ծառայության մեկ տեսակից կամ մի քանի տեսակներից` ՀՀ Կառավարության կողմից սահմանվող սոցիալական փաթեթի գումարի սահմաններում»
	Չի ընդունվել

	Առաջարկությունը չի ընդունվել, քանի որ ՀՀ կառավարությունը թե՛ ֆինանսական, թե՛ սոցիալական շահավետության տեսանկյունից ելնելով կարող է նպատակահարմար գտնել որոշակի ծառայությունների պարտադիր լինելը:

	
	
	11) Կարգի 3-րդ բաժնի 3.1 կետում «ներկայացվում է պետական մարմնի կամ կրթության, մշակույթի և սոցիալական պաշտպանության ոլորտի պետական կազմակերպության հաշվապահական հաշվառման/ֆինանսական վարչություն» բառերը փոխարինել «իր աշխատանքի վայրի հաշվապահական հաշվառման ստորաբաժանում»
	Ընդունվել է 
	Կատարվել է համապատասխան փոփոխություն

	
	
	12) Կարգի 3-րդ բաժնի 3.5 կետում անհրաժեշտ է հստակեցնել «մեկ դրույքի համար սահմանված գումարի չափը» արտահայտությունը
	Ընդունվել է

	Կատարվել է համապատասխան լրացում


	
	
	13) Կարգի 4.2.3 ենթակետում «աշխատակիցների կամ նրանց ամուսինների» բառերից հետո ավելացնել «հիփոթեքային վարկի ստացման համար նախատեսված սկզբնական վճարման, հիփոթեքային վարկի մայր գումարի մարման,» բառերը, «համապատասխան բանկի կամ վարկային կազմակերպության կողմից տրամադրված» բառերից հետո ավելացնել «տեղեկանքը(ները) հիփոթեքային վարկի ստացման համար նախատեսված սկզբնական վճարի, հիփոթեքային վարկի մայր գումարի տարեկան տոկոսադրույքի և ամսական վճարի չափի(երի) վերաբերյալ», այնուհետև ինչպես տեքստում
14) Կարգի 4.2.3 ենթակետում առաջարկված վերոնշյալ խմբագրումներով պայմանավորված, անհրաժեշտ է խմբագրել նաև Ցանկի  3-րդ կետը և նույն նախագծի 3-րդ հավելվածը
	Ընդունվել է մասամբ
	Կարգի 4.2.3. ենթակետում <<հիփոթեքային վարկերի տոկոսադրույքների վճարների փոխհատուցման ծառայություններից>> բառերը փոխարինվել են հետևյալ բառերով` <<հիփոթեքային վարկի ամսական վճարի մարման ծառայություն>> բառերով, քանի որ սույն ծառայությունը չի նախատեսում հիփոթեքային վարկի ստացման համար նախատեսված սկզբնական վճարի մարում:

	
	
	15) Ցանկի ամբողջ տեքստում «ամսեկան» բառը փոխարինել «ամսական» բառով
	Ընդունվել է
	Կատարվել է համապատասխան փոփոխություն

	
	
	16) Ցանկի Հավելված 1-ով հաստատված ցանկի 4-րդ կետից հետո գրված պարբերությունում «երեխաները» բառը փոխարինել «զավակները» բառով
	Ընդունվել է
	Կատարվել է համապատասխան փոփոխություն

	9.
	ՀՀ էկոնոմիկայի նախարարություն
	1. Նախագծի վերնագիրը և նախագծի բովանդակությունը անհրաժեշտ է համապատասխանեցնել, քանի որ վերնագրում նշված է սոցիալական փաթեթի հատկացման կարգ, մինչդեռ նախագծի 1-ի կետով սահմանված է սոցիալական ապահովության միջոցառումների իրականացման կարգը: Ուստի վերնագրում անհրաժեշտ է «ՍՈՑԻԱԼԱԿԱՆ ՓԱԹԵԹԻ ՀԱՏԿԱՑՄԱՆ» բառերը փոխարինել «ՍՈՑԻԱԼԱԿԱՆ ԱՊԱՀՈՎՈՒԹՅԱՆ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ» բառերով
	Ընդունվել է մասամբ
	Որոշման նախագծի 1-ին կետի <<սոցիալական ապահովության միջոցառումների իրականացման կարգը>> բառերը փոխարինվել են <<սոցիալական փաթեթի հատկացման կարգը>> բառերով, 

	
	
	2. Նախաբանում առաջարկում ենք հղում կատարել «Հանրային ծառայության մասին» Հայաստանի Հանրապետության օրենքի 6-րդ հոդվածի 1-ին մասի 9-րդ կետին և 26-րդ հոդվածի 3-րդ մասին, քանի որ նախագծի ընդունումը պայմանավորված է նշված օրենքով սահմանված` հանրային ծառայողների իրավական և սոցիալական պաշտպանվածության սկզբունքով և միաժամանակ համարվում է նշված օրենքի 26-րդ հոդվածով նախատեսված այլ սոցիալական երաշխիքներ
	Ընդունվել է
մասամբ
	Առաջարկությունն ընդունվել է և Կարգի նախաբանում <<Հիմք ընդունելով պետական ոլորտում սոցիալական երաշխիքների տրամադրման անհրաժեշտությունը և կառավարության ռազմավարությամբ նախատեսված որոշ ծրագրերի/խնդիրների իրականացման կարևորությունը>> բառերը փոխարինվել են հետևյալ բառերով` <<Հիմք ընդունելով <<Հանրային ծառայության մասին>> ՀՀ օրենքի 26-րդ հոդվածի 3-րդ կետը`>> բառերը:

	
	
	3. հավելված 1-ի 1.1 կետում «Սույն ընթացակարգը» բառերը փոխարինել «Սույն կարգը» բառերով
	Ընդունվել է
	Կատարվել է համապատասխան փոփոխություն

	
	
	4) հավելված 1-ի 1.2 կետի նախավերջին պարբերության վերջում լրացնել «բացառությամբ այն դեպքերի, երբ աշխատակիցը մինչև տվյալ մարմնում աշխատանքի ընդունվելը առնվազն վեց ամիս հանդիսացել է այլ մարմնի կամ կրթության, մշակույթի և սոցիալական պաշտպանության ոլորտի պետական կազմակերպության աշխատակից» բառերը: Միաժամանակ կարգով առաջարկում ենք կարգավորել այն դեպքերը, երբ քաղաքացիական ծառայողի թափուր պաշտոն առաջանալու ժամանակ այն զբաղեցվում է այլ անձի հետ, որն աշխատելու է վեց ամսից ավելի և նման պայմաններում սոցիալական փաթեթը նրանցից որին է տրամադրվելու
	Չի ընդունվել
	Առաջարկությունը չի ընդունվել, քանի որ այլ մարմնում վեց ամսից ավել աշխատած աշխատողն արդեն իսկ պետք է ստացած լիներ սոցիալական փաթեթի ծառայություններից օգտվելու հնարավորություն այդ մարմնում:

	
	
	5) հավելված 1-ի 2.2.1 կետը առաջարկում ենք հանել, քանի որ նշվածը չի համարվում սոցիալական փաթեթի հատկացումն իրականացնելու սկզբունք
	Չի ընդունվել
	Առաջարկությունը չի ընդունվել: 

	
	
	6) հավելված 1-ի 2.2.5 կետում նշված «սպառման պարտադիր մակարդակ» արտահայտությունը պարզաբանման կարիք ունի
	Ընդունվել է
	Առաջարկությունն ընդունվել է և Կարգի հավելված 1-ի 2.2.5 կետը`

<<ՀՀ կառավարությունը կարող է սահմանել յուրաքանչյուր կամ որևէ ծառայության սպառման պարտադիր մակարդակ: Այսինքն, աշխատակիցը չի կարող սոցիալական փաթեթի սահմանաչափն ամբողջովին օգտագործել այլ ծառայությունների վրա, առանց նշված ծառայության պարտադիր մակարդակը սպառելու: Բացառություն է կազմում այն դեպքը, երբ աշխատակիցն արդեն իսկ օգտվում է համանման ծառայությունից (օրինակ, որպես մեկ այլ աշխատակցի ընտանիքի անդամ):>> 

 վերախմբագրվել է հետևյալ կերպ`
<< ՀՀ կառավարությունը կարող է սահմանել որևէ ծառայությանից օգտվելու պարտադիր պայման: Այսինքն, աշխատակիցը չի կարող սոցիալական փաթեթի սահմանաչափն ամբողջովին օգտագործել այլ ծառայությունների վրա, առանց նշված ծառայությունից օգտվելու: Բացառություն է կազմում այն դեպքը, երբ աշխատակիցն արդեն իսկ օգտվում է համանման ծառայությունից (օրինակ, որպես մեկ այլ աշխատակցի ընտանիքի անդամ):>> 



	
	
	7) հավելված 1-ի 2.2.5 կետից հետո ավելացնել ևս մեկ կետ հետևյալ բովանդակությամբ` «2.2.6 Տվյալ տարվա սկզբում համապատասխան մարմնի կամ կազմակերպության ղեկավարի կողմից հաստատվում է սոցիալական փաթեթներից օգտվելու իրավունք ունեցող աշխատակիցների ցանկը, որը տարվա ընթացքում, անհրաժեշտության դեպքում, ենթակա է փոփոխման ըստ աշխատակիցների պաշտոնավարման փոփոխությունների
	Չի ընդունվել
	Առաջարկությունը չի ընդունվել, քանի որ սույն կարգը սպառիչ սահմանում է սոցիալական փաթեթներից օգտվելու իրավունք ունեցող անձանց:

	
	
	8) Աշխատակիցներին ծառայություն մատուցող ոչ բոլոր կազմակերպությունները ներկայումս ունեն քարտով վճարումն ապահովելու համար անհրաժեշտ տեխնիկական միջոցներ և աշխատակիցները նման պայմաններում հնարավորություն չեն ունենա կատարել քարտով վճարում, ուստի առաջարկում ենք նախագծով կարգավորել նաև այս հարցը` հնարավորություն տալով կատարելու նաև կանխիկ վճարումներ (նախագծի 3.6 կետ)
	Չի ընդունվել
	Առաջարկությունը չի ընդունվել, քանի որ ոչ կանխիկ վճարման ժամանակ հսկման մեխանիզմները գործում են առավել կարգավորված, քան կանխիկ վճարման տարբերակում:

	
	
	9) հավելված 1-ի 3.8 կետում «արվում է» բառերից հետո ավելացնել «աշխատակցի աշխատավարձից կամ աշխատավարձերից» բառերը
	Չի ընդունվել
	Առաջարկությունը չի ընդունվել, սակայն հստակեցվել է դրույթը, քանի որ այս դրույթը վերաբերվում է այն դեպքերին, երբ սոցիալական փաթեթի գումարը փոխանցվել է ոչ թե աշխատակիցներին, այլ կազմակերպություններին, սակայն այդ կազմակերպությունների կողմից ինչ-ինչ պատճառներով ծառայություններ չեն մատուցվել ի օգուտ աշխատակցի:

	
	
	10) հավելված 1-ի 4.1.1 ենթակետի բ/ պարբերության մեջ հանել փաստաթղթի պարտադիր կնիքված լինելու պահանջը
	
	Կարգի 4.1.1 կետն ամբողջությամբ վերախմբագրվել է:

	
	
	11) Հաշվի առնելով, որ ՀՀ օրենսդրությամբ նախատեսված չէ «ուղեգիր» և «հետադարձի կտրոն» սահմանումը, ինչպես նաև «հանգստի ծառայություններ» հասկացությունը հստակեցնելու նպատակով առաջարկում ենք.

հավելված 1-ի`

ա. 4.2.4 կետը շարադրել նոր` հետևյալ խմբագրությամբ.

«Աշխատակցի և նրա ընտանիքի անդամների հանգստի ապահովման փոխհատուցման ծառայություններից օգտվելու համար որպես ծախսը հիմնավորող պարտադիր փաստաթուղթ է հանդիսանում հյուրանոցային տնտեսության օբյեկտի կողմից տրամադրված հաշիվ-ապրանքագիրը, որում նշվում է մատուցված ծառայությունների արժեքը և հաշիվ-ապրանքագիրը տրամադրող կազմակերպության վավերապայմանները (ռեկվիզիտները):»
բ. 4.3 կետը հանել

գ. 4.4 կետում «որպես ծախսը հիմնավորող պարտադիր փաստաթուղթ են համարվում ծառայության մատուցման ակտը/հաշիվ ապրանքագիրը/ուղեգրի հետդարձի կտրոնը, իսկ լրացուցիչ փաստաթուղթ` աշխատակցի քարտային հաշվից քաղվածքը:» արտահայտությունը շարադրել նոր` հետևյալ խմբագրությամբ.

«որպես ծախսը հիմնավորող պարտադիր փաստաթուղթ է համարվում հյուրանոցային տնտեսության օբյեկտի կողմից տրամադրված հաշիվ-ապրանքագիրը, իսկ լրացուցիչ փաստաթուղթ` աշխատակցի քարտային հաշվից քաղվածքը:»


	Ընդունվել է 
Ընդունվել է 

	<<Ուղեգիր>> և <<հետդարձի կտրոն>> հասկացությունները հանվել են նախագծերից :
Նշված կետը վերախմբագրվել է և ծախսը հիմնավորող պարտադիր և լրացուցիչ փաստաթղթերի սպառիչ սահմանում է տրվել:
Առաջարկությունն ընդունվել է և նշված կետի բովանդակությունն ամբողջությամբ հանվել է :
Նշված կետը վերախմբագրվել է և ծախսը հիմնավորող պարտադիր և լրացուցիչ փաստաթղթերի սպառիչ սահմանում է տրվել:


	
	
	12) Նախագծի հավելված 4-ը հանել
	Ընդունվել է 
	Կարգի 4-րդ հավելվածը հանվել է

	
	
	13) Առաջարկում ենք նախագծի N 2, 3, 5 հավելվածները նախատեսել որպես N 1 հավելվածի ձևեր, այլ ոչ թե առանձին հավելվածներ, իսկ հավելվածներ նախատեսելու դեպքում, համաձայն «Իրավական ակտերի մասին» Հայաստանի Հանրապետության օրենքի 37-րդ հոդվածի 5-րդ մասի, իրավական ակտը պետք է հղում պարունակի այդ հավելվածներին
	Ընդունվել է
	Առաջարկությունն ընդունվել է և կատարվել են համապատասխան փոփոխություններ:

	
	
	14) Ցանկի հավելված 1-ում «աշխատակցի անմիջական ընտանիքի անդամ» հասկացության մեջ առաջարկում ենք ներառել նաև աշխատակցի խնամակալության տակ չգտնվող ծնողներին և հանել նրանց նկատմամբ նախագծով առաջարկվող սահմանափակումը
	Չի ընդունվել
	Առաջարկությունը չի ընդունվել, քանի որ <<խնմակալության տակ գտնվող ծնողներ>> բառերը հանվել են նախագծից և որպես անմիջական ընտանիքի անդամ դիտարկվում են ամուսինը և զավակները:

	
	
	15) Ցանկի հավելված 3-ում ավելացնել նաև աշխատակիցներին տրամադրվող մյուս հնարավոր վարկատեսակները նույնպես
	Չի ընդունվել
	Առաջարկությունը չի ընդունվել` ելնելով սոցիալական փաթեթի բնակարանային ապահովման խնդրի սոցիալական առաջնահերթությունից 

	
	
	16) Ցանկի հավելված 4-ում վերացնել աշխատակիցների անմիջական ընտանիքի անդամների համար ուսումնական հաստատությունում կրթության ձևի սահմանափակումը
	Ընդունվել է 
	Կատարվել է համապատասխան լրացում


	
	
	17) Ցանկի հավելված 5-ը շարադրել նոր` առաջարկված խմբագրությամբ
	
	Հավելվածը վերախմբագրվել է 

	10.
	ՀՀ առողջապաության նախարարություն
	1) ՀՀ առողջապահության նախարարությունը լիովին հավանություն է տալիս սոցիալական փաթեթի ծրագրին և քանի որ առողջապահությունը սոցիալական ոլորտի բաղկացուցիչ մաս է նապատակահարմար  ենք գտնում շահառուների ցանկում ընդգրկել նաև ՀՀ առողջապահության ոլորտի պետական ոչ առևտրային կազմակերպությունների աշխատակիցներին, հաշվի առնելով նրանց աշխատանքի կարևորությունը:
	Չի ընդունվել
	Առաջարկությունը չի ընդունվել` ելնելով սոցիալական փաթեթին հատկացված միջոցների չափից, ինչպես նաև 2012 թվականի համար սոցիալական փաթեթով նախատեսված կրթության, մշակույթի և սոցիալական պաշտպանության ոլորտների առաջնահերթությունից: Սակայն սույն առաջարկը կարող է լինել քննարկման արժանի հաջորդ բյուջետային տարվա սոցիալական փաթեթի հատկացումների ժամանակ: 

	
	
	2) «Սոցիալական փաթեթի հատկացման կարգը և հայտի ձևը հաստատելու մասին» ՀՀ կառավարության որոշման նախագծի Կարգի 1-ին բաժնի 1.1., 1.2. կետերում, 2-րդ բաժնի 2.1., 2.2.2. կետերում, 3-րդ բաժնի 3.1., 3.5., 3.9 կետերում, 4-րդ բաժնի 4.4 կետերում, ինչպես նաև հավելված 5-ի Ցանկի վերնագրում «կրթության» բառից առաջ ավելացնել «առողջապահության» բառը:


	
	

	
	
	3) «Սոցիալական փաթեթի բովանդակությունը, ծառայությունների ցանկը, ծառայությունները մատուցող կազմակերպությունների ցանկերը և/կամ չափորոշիչները հաստատելու մասին» ՀՀ կառավարության որոշման նախագծի 1-ին կետում «կրթության» բառից առաջ ավելացնել «առողջապահության» բառը:
	
	

	
	
	4) Ցանկի Հավելված 1-ի ա) կետով նախատեսված ծառայությունը դարձնել պարտադիր աշխատողների համար 
	Ընդունվել է
	Ցանկի Հավելված 1-ի 1-ին կետը վերախմբագրվել է հետևյալ կերպ`

<< բժշկական ապահովագրության ծառայությունը աշխատողների համար կրում է պարտադիր բնույթ, իսկ նրանց անմիջական ընտանիքի անդամների համար` կամավոր:>>

	11.
	ՀՀ արդարադատության նախարարություն
	1) Կարգի նախագծի նախաբանում նախատեսվող դրույթները հստակեցման կարիք ունեն, մասնավորապես` պարզ չէ, թե խոսքն ինչ ծրագրերի/խնդիրների/ իրականացման մասին է և վերջիններս ինչ իրավական ակտով են հաստատված: Այդ առումով անհրաժեշտ է հստակ նշել համապատասխան իրավական ակտերի անվանումները:
	Ընդունվել է
	Առաջարկությունն ընդունվել է և Կարգի նախագծի նախաբանում հղում է արվել <<Հանրային ծառայության մասին>> ՀՀ օրենքին:

	
	
	2) Կարգի նախագծի 1-ին կետի և հիշյալ կետով հաստատվող կարգի դրույթները բովանդակային առումով չեն համապատասխանում նախագծի վերնագրի պահանջներին, ուստի վերջիններս խմբագրման կարիք ունեն` հիմք ընդունելով «Իրավական ակտերի մասին» ՀՀ օրենքի 40-րդ հոդվածի պահանջները:
	Ընդունվել է
	Առաջարկությունն ընդունվել է և վերնագիրն ու որոշ դրույթներ համապատասխանեցվել են:

	
	
	3) Կարգի 1.1-ին կետում նշված «ընթացակարգը սահմանում է» բառերն անհրաժեշտ է փոխարինել «կարգով սահմանվում է» բառերով:
	Ընդունվել է
	Կատարվել է համապատասխան փոփոխություն

	
	
	4) Կարգում խոսքը գնում է միայն կրթության, մշակույթի և սոցիալական պաշտպանության ոլորտների պետական կազմակերպությունների աշխատակիցներին սոցիալական փաթեթում ընդգրկելու մասին: Մինչդեռ պարզ չէ, թե ինչ չափանիշներից և սկզբունքներից ելնելով են կարգում սահմանվել միայն հիշյալ ոլորտների աշխատակիցներին սոցիալական փաթեթում ընդգրկելու հետ կապված դրույթները` նկատի ունենալով այն հանգամանքը, որ այլ բնագավառներում ևս շատ կան պետական կազմակերպություններ, որոնց աշխատակիցները` կարգով նախատեսվող կարգավորման պարագայում, դուրս են մնալու նախատեսվող սոցիալական փաթեթի ծառայություններից: Մասնավորապես` խոսքը վերաբերում է բնապահպանական, քաղաքաշինական և մի շարք այլ ոլորտների կազմակերպություններին:
	Չի ընդունվել
	Առաջարկությունը չի ընդունվել` 2012 թվականի բյուջեի սոցիալական առաջնահերթությունից ելնելով` տվյալ ոլորտների աշխատողներին նախապատվություն տալով:

	
	
	5) Կարգի 1.2-րդ կետի «Աշխատակիցներ» պարբերության վերջին նախադասությունն անհրաժեշտ է հանել:
	Չի ընդունվել
	Առաջարկությունը չի ընդունվել, քանի որ որոշ պետական ծառայությունների համակարգերում կադրերի կարճաժամկետ և երկարաժամկետ ռեզերվների տարանջատում չկա, այլ գոյություն ունի ուղղակի կադրերի ռեզերվ, իսկ սոցիալական փաթեթը հատկացվում է տվյալ մարմնում աշխատող անձանց: Իսկ 6 ամսվա աշխատանքային ստաժի կիրառումը նպատակահարմար է նրանով, որ մինչև 6 ամսվանից ավել աշխատանքային փորձ ունեցողները կամ փորձաշրջան անցած անձինք ավելի հավատարիմ են կազմակերպությանը և ավելի պակաս հոսուն են քան մինչև 6 ամիս աշխատած անձինք: Սույն սահմանափակումը չկիրառելը տեսականորեն կարող է վաղաժամ սպառել սոցիալական փաթեթին հատկացվող գումարը, ուստի այս հարցը կարելի է քննարկել հաջորդ տարի:

	
	
	6) Կարգի 2.2.4-րդ կետի դրույթները հստակեցման կարիք ունեն այն առումով, որ պարզ չէ, թե ինչ հարաբերությունների կարգավորմանն են վերջիններս ուղղված:
	Չի ընդունվել
	Առաջարկությունը չի ընդունվել

	
	
	7) Կարգի 2.2.5 կետում հստակ չեն Կառավարության հայեցողական լիազորության սահմանները և այդ լիազորության հարաբերակցությունը աշխատողների վրա դրվող պարտականության հետ: Հարկ է նաև նշել, որ եթե հիշյալ կետի ուժով Կառավարությունը կարող է պարտականություններ սահմանել աշխատողների համար, ապա դա կարող է հանգեցնել ՀՀ Սահմանադրության 83.5 հոդվածի և «Իրավական ակտերի մասին» ՀՀ օրենքի  9-րդ հոդվածի պահանջների խախտմանը:
	Չի ընդունվել
	Նշվածը հանդիսանում է պայման, այլ ոչ թե աշխատողների վրա դրվող պարտականություն, և այդ պայմանը նպատակ է հետապնդում շահառուների առողջության բարելավմանն ուղղված միջոցառում:

	
	
	8) Կարգի 3.3-րդ կետի դրույթներն իմաստային առումով միմյանց հակասում են: Մասնավորապես, եթե փոխհատուցումն իրականացվում է սոցիալական փաթեթի սահմանաչափով, ապա  աշխատակցի աշխատավարձից ինչ գումարի լրավճարում կատարելու մասին է խոսքը:
	Չի ընդունվել 
	Նշված կետով շահառուներին հնարավորություն է ընձեռնվում օգտվել սոցիալական փաթեթով նախատեսված ծառայությունից նաև այն դեպքում, երբ այդ ծառայության արժեքը գերազանցում է սահմանաչափը` իր կողմից համապատասխան լրավճար անելով:

	
	
	9) Կարգի 3.6-րդ կետում նախատեսվում են դրույթներ, համաձայն որոնց, եթե աշխատակիցը կատարել է քարտով վճարում, ապա այս դեպքում հաշվապահական հաշվառման/ֆինանսական վարչությունը համապատասխան գումարը փոխանցում է աշխատակցի բանկային հաշվին: Մինչդեռ, հիշյալ կետում բացակայում են դրույթներ այն մասին, թե համապատասխան գումարն ինչ ժամկետում է փոխանցվելու աշխատակցի բանկային հաշվին:
	
	Սույն կետը վերախմբագրվել է

	
	
	10) Գտնում ենք, որ կարգի 3-րդ գլխում անհրաժեշտ է հստակ և սպառիչ կերպով նշել սոցիալական փաթեթից օգտվելու հայտի մերժման հիմքերը: Այդ առումով գտնում ենք, որ նախագծում հայտի բավարարման կամ մերժման հիմքերի բացակայությունը գործնականում կարող է իր մեջ ներառել ՀՀ կառավարության 2009 թվականի հոկտեմբերի 22-ի թիվ 1205-Ն որոշմամբ հաստատված կարգի 9-րդ կետով նախատեսված կոռուպցիոն գործոնը, որը կարող է դրսևորվել պաշտոնատար անձի լիազորությունների հայեցողական լայն շրջանակի առկայությամբ` հայտը բավարարող պաշտոնատար անձին հնարավորություն տալով սեփական հայեցողությամբ ընտրություն կատարելու վարքագծի տարբերակների միջև առանց նախատեսելու թե որ դեպքում պաշտոնատար անձը պետք է ընտրի վարքագծի այս կամ այն տարբերակը:
	Ընդունվել է մասամբ
	Կարգի 3.4. կետը վերախմբագրվել է և 3.3., 3.4. կետերում հստակ նշված է հայտի բավարարման հիմքերը, իսկ հակառակ դեպքում` հայտը մերժվում է:

	
	
	11) Կարգի 4.1.1-ին կետում, որպես հաշիվ ապրանքագրի վավերապայման, իրավաբանական անձի համար նախատեսվող կնիքի առկայության վերաբերյալ պահանջը վերանայման կարիք ունի` նկատի ունենալով այն հանգամանքը, որ «Բաժնետիրական ընկերությունների մասին» ՀՀ օրենքի 2-րդ և «Սահմանափակ պատասխանատվությամբ ընկերությունների մասին» ՀՀ օրենքի 3-րդ հոդվածներով հիշյալ կազմակերպությունների համար կնիք ունենալը սահմանված է որպես իրավունք:

Նույն կետի բ) պարբերությունում «գործունեության» բառից հետո անհրաժեշտ է լրացնել «իրականացման» բառը` համաձայն ՀՀ քաղաքացիական օրենսգրքի պահանջների, իսկ գ) պարբերությունում  «գրանցման» բառից հետո` «(հաշվառման)» բառը` համաձայն «Իրավաբանական անձանց պետական գրանցման մասին» ՀՀ օրենքի պահանջների:
	
	նշված կետը վերախմբագրվել է

	
	
	12) Կարգի 4.2-րդ կետում նախատեսվող դրույթները հստակեցման կարիք ունեն: Մասնավորապես` պարզ չէ, թե ծախսը հիմնավորելու նպատակով լրացուցիչ ինչ պայմաններ և փաստաթղթեր կարող են պահանջվել և ինչ իրավական ակտով կարող են վերջիններս նախատեսվել: Գտնում ենք, որ համապատասխան փաստաթղթերի կազմը հստակ և սպառիչ չնախատեսելը գործնականում կարող է իր մեջ ներառել ՀՀ կառավարության 2009 թվականի հոկտեմբերի 22-ի թիվ 1205-Ն որոշմամբ հաստատված կարգի 9-րդ կետով նախատեսված կոռուպցիոն գործոնը:
	Ընդունվել է
	Առաջարկությունն ընդունվել է և հստակեցվել է լրացուցիչ փաստաթղթերի սպառիչ ցանկը :

	
	
	13) Կարգի 4.3-րդ կետում անհրաժեշտ է նախատեսել դրույթներ ուղեգրի հետդարձի կտրոնը 5 աշխատանքային օրվա ընթացքում անհարգելի պատճառով   չներկայացնելու դեպքում միայն հաշվապահական հաշվառման/ֆինանսական վարչության կողմից աշխատակցի աշխատավարձից ուղեգրի դիմաց վճարված գումարի գանձման վերաբերյալ:
	
	Կետը վերախմբագրվել է

	
	
	14) Կարգի կետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 5-րդ և 6-րդ մասերի պահանջներին:
	Ընդունվել է
	Կատարվել են համապատասխան փոփոխություններ

	
	
	15) Նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները` նախագծում անհրաժեշտ է հստակ նախատեսել նախագծի հավելված 1-ում օգտագործվող «անմիջական ընտանիքի անդամ» հասկացության սահմանումը:
	Ընդունվել է
	Կատարվել է համապատասխան փոփոխություն

	
	
	16) Նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները` հավելված 3-ի 1-ին նախադասությամբ «հիփոթեքային վարկ» հասկացության սահմանումը տալու անհրաժեշտությունը չկա: Բացի այդ հիշյալ հասկացության սահմանումը նախատեսված է «Ապահովված հիփոթեքային պարտատոմսերի մասին» ՀՀ օրենքի 3-րդ հոդվածում:
	Ընդունվել է
	Ցանկի հավելված 3-ի 1-ին նախադասությունը, որը տալիս է <<հիփոթեքային վարկ>> հասկացությունը, հանվել է:

	
	
	17) Ցանկի Հավելված 3-ի և հավելված 4-ի վերնագրերում խոսքը գնում է հիփոթեքային վարկի ամսեկան վճարի մարման ծառայության և ուսումնական հաստատությունների չափորոշիչների մասին, որոնց վերաբերյալ դրույթներ նախատեսված չեն համապատասխան հավելվածներում: Մասնավորապես` հավելված 4-ում նախատեսվում են չափորոշիչներ սահմանելու հետ կապ չունեցող, ընդհանուր բնույթի դրույթներ, համաձայն որոնց համապատասխան կրթական ծրագրեր իրականացնող ուսումնական հաստատությունների ցանկերը հրապարակված են նախարարության կայքում: Այդ առումով պարզ չէ, թե ինչ սկզբունքներ և չափորոշիչներ են դրված համապատասխան ուսումնական հաստատությունները նախարարության կայքում ներառելու հիմքում: Բացի այդ, հավելված 4-ի վերջին պարբերությամբ նախատեսվում է, որ կրթության ձևը աշխատակիցների անմիջական ընտանիքի անդամների համար պետք է լինի առկա: Այդ առումով պարզ չէ նախատեսվող սահմանափակման և/կամ տարբերակման նպատակը: Գտնում ենք, որ աշխատակիցն ինքը պետք է ընտրի սոցիալական փաթեթում ներառված այս կամ այն ծառայության` իր համար նախընտրելի տարբերակը, իսկ վերջինիս ընտրության համար անհրաժեշտ է հնարավորինս պարզեցնել ընթացակարգը: 

Նույն դիտողությունները վերաբերում են նաև հավելված 5-ին, որում նախատեսված չեն հանգստի ապահովման համար նախարարության կողմից հյուրանոցների և հանգստյան տների ընտրության ընթացակարգին և պահանջներին վերաբերող դրույթներ:
	Ընդունվել է մասամբ
	Առաջարկությունն ընդունվել է մասամբ և Ցանկի հավելված 4-ում վերնագրի <<Չափորոշիչներ>> բառը փոխարինվել է <<Ցանկ>> բառով: Իսկ համապատասխան գերատեսչություններն ունեն հստակ և սպառիչ չափորոշիչներ այդ ցանկերն իրենց կայքերում հրապարակելու համար: 


	
	
	18) Ցանկի Հավելված 4-ում նշված «հասցե» բառն անհրաժեշտ է փոխարինել «գտնվելու վայր» բառերով` համաձայն ՀՀ քաղաքացիական օրենսգրքի պահանջների:
	
	Հավելվածը հանվել է 

	12.
	ՀՀ էներգետիկայի և բնական պաշարների նախարարություն
	Դիտողություններ և առաջարկություններ չկան

	
	

	13.
	ՀՀ կրթության և գիտության նախարարություն
	1)Ցանկի Հավելված 4-ից հանել 3-րդ կետը
	Չի ընդունվել 
	Առաջարկությունը չի ընդունվել, քանի 02.12.2011թ-ին ՀՀ վարչապետի մոտ սոցիալական փաթեթի վերաբերյալ խորհրդակցության ժամանակ որոշվեց մանկապարտեզները և դպրոցները թողնել ծառայությունների ցանկում:

	
	
	2) Ցանկի 4-րդ Հավելվածի երկրորդ պարբերությունը շարադրել հետևյալ խմբագրությամբ. <<Սոցիալական փաթեթի մեջ ընդգրկվում են հետևյալ կրթական ծրագրեր իրականացնող պետական և հավատարմագրված ոչ պետական ուսումնական հաստատությունները>>
	Ընդունվել է
	Կատարվել է համապատասխան փոփոխություն

	
	
	3) Կարգի 3-րդ կետի 3.8 ենթակետում անհրաժեշտ է ճշգրտել փոխանցված, սակայն չօգտագործված գումարի վերադարձի մեխանիզմը:
	Չի ընդունվել 
	Առաջարկությունը չի ընդունվել, քանի որ տվյալ դրույթը կարգավորվում է առևտրային հարաբերությունները կարգավորող իրավական ակտերով:

	
	
	4) Կարգի 4.1.1. ենթակետում պետք է ուղղակի շարադրել <<Հաշվապահական հաշվառման մասին>> ՀՀ օրենքի 14-րդ հոդվածի վավերապայմանները
	Ընդունվել է
	Կատարվել է համապատասխան փոփոխություն

	
	
	5) Կարգի 4.1.2 ենթակետի վավերապայմանները պետք է շարադրել ՀՀ <<Քաղաքացիական օրենսգրքի>> համապատասխան հոդվածների համաձայն
	Ընդունվել է
	Կատարվել է համապատասխան փոփոխություն

	
	
	6) Շահառուների խմբում ընդգրկել նաև հանրապետության քոլեջների վարչական և մանկավարժական աշխատողներին, քանի որ նրանց միջին ամսական աշխատավարձերը 87.6 հազար դրամ և 59.4 հազար դրամ համապատասխանաբար, այն դեպքում, երբ դպրոցների մանկավարժական աշխատողների միջին ամսական աշխատավարձը կազմում է 117.5 հազար դրամ, իսկ վարչական աշխատողներինը` 176.1 հազար դրամ


	Չի ընդունվել
	Առաջարկությունը չի ընդունվել, քանի 02.12.2011թ-ին ՀՀ վարչապետի մոտ սոցիալական փաթեթի վերաբերյալ խորհրդակցության ժամանակ որոշվեց տվյալ ՊՈԱԿ-ները չընդգրկել շահառուների խմբում: Սակայն հնարավոր է քննարկել հաջորդ տարի :

	14.
	ՀՀ մշակույթի նախարարություն
	Դիտողություններ և առաջարկություններ չկան

	
	

	15.
	ՀՀ պաշտպանության նախարարություն
	Դիտողություններ և առաջարկություններ չկան
	
	

	16.
	ՀՀ սպորտի և երիտասարդության հարցերի նախարարություն
	Դիտողություններ և առաջարկություններ չկան
	
	

	17.
	ՀՀ տրանսպորտի և կապի նախարարություն
	1) Նախագիծ 1-ում ներկայացված են 5 հավելվածներ, սակայն Նախագիծ 1-ի տեքստում  նշվում է դրանցից 2-ի հաստատման մասին
	Ընդունվել է
	Հավելվածները հստակեցվել են

	
	
	2) Նախագիծ 1-ի հավելված 1-ում աշխատակիցների ցանկում առաջարկվում է ներառել նաև տեխնիկական սպասարկում իրականացնող անձանց
	Չի ընդունվել
	Առաջարկությունը չի ընդունվել, քանի 02.12.2011թ-ին ՀՀ վարչապետի մոտ սոցիալական փաթեթի վերաբերյալ խորհրդակցության ժամանակ որոշվեց տեխնիկական սպասարկում իրականացնող անձանց չընդգրկել շահառուների խմբում: Սակայն հնարավոր է քննարկել հաջորդ տարի:

	
	
	3) Նախագիծ 1-ի հավելված 1-ի 3.8. կետում առաջարկվում է ներառել դրույթ փոխանցված գումարների ետ գանձման վերաբերյալ
	Չի ընդունվել
	Առաջարկությունը չի ընդունվել, քանի որ տվյալ դրույթը կարգավորվում է առևտրային հարաբերությունները կարգավորող իրավական ակտերով:

	
	
	4) Նախագիծ 1-ի հավելված 1-ի 3.3 կետը խմբագրել հետևյալ շարադրմամբ <<Հայտով պահանջվող գումարը չի կարող գերազանցել սոցիալական փաթեթից օգտվելու թույլատրելի սահմանաչափը:>>: Հետևաբար առաջարկվում է Նախագիծ 1-ի հավելված 3-ը հանել
	Չի ընդունվել
	Առաջարկությունը չի ընդունվել, քանի որ այս կետով աշխատակիցներին հնարավորություն է տրվում օգտվելու ծառայություններից, որոնց արժեքը գերազանցում է սոցիալական փաթեթի սահմանաչափը, իսկ լրավճարը կատարել աշխատավարձից:

	
	
	5) Նախագիծ 1-ի հավելված 1-ի 2.2.5 կետի վերջին նախադասությանբ նշված  դեպքի վերաբերյալ անհրաժեշտ է մշակել մեխանիզմ կամ սահմանել լրացուցիչ փաստաթղթի ձև, որով աշխատակիցը կհավաստի, որ արդեն օգտվել է, համանման ծառայությունից (օրինակ, որպես մեկ այլ աշխատակցի ընտանիքի անդամ): Նախագիծ 1-ի հավելված 1-ի 2.2.5 կետի երկրորդ նախադասությունը խմբագրել հետևյալ շարադրմամբ.
 <<Այսինքն, աշխատակիցը չի կարող որևէ ծառայության համար սահմանված սպառման պարտադիր մակարդակը օգտագործել սոցիալական փաթեթում ներառված մյուս ծառայությունների վրա:>>
	Չի ընդունվել
	Առաջարկությունը չի ընդունվել, քանի որ նման լրացուցիչ փաստաթղթի ձևի անհրաժեշտություն չկա:
նշված կետը վերախմագրվել է

	
	
	6) Նախագիծ 1-ի հավելված 1-ի 3.7 կետը առաջարվում է խմբագրել՝ <<հաստատելուց 3>> բառերը հանել և <<հայտը>> բառից հետո ավելացնել <<աշխատակազմի ղեկավարի կամ մարմնի ղեկավարի կողմից 5>>


	
	Տվյալ կետը վերախմբագրվել է և 3.8. կետից հանվել են << հաշվապահական հաշվառման/ֆինանսական ստորաբաժանման կողմից>> բառերը

	
	
	7) Նախագիծ 1-ի հավելված 1-ի 4.1. կետը առաջարկվում է խմբագրել <<պայմանագիրը>> բառից հետո շարունակել <<,որոնց վավերապայմանները բավարարում են 25 օգոստոսի 1998 թվականի  N 525 <<Ծախսերը հիմնավորող փաստաթղթերի նկատմամբ ներկայացվող պահանջները սահմանելու և այդ փաստաթղթերի կազմման կարգը հաստատելու մասին>> Հայաստանի Հանրապետության կառավարության որոշման պահանջներին>> բառերով և  Նախագիծ 1-ի հավելված 1-ի 4.1.1, 4.1.2. և 4.1.3. կետերը հանել, քանի որ դրանցում նշված վավերապայմանները նախատեսված են 25 օգոստոսի 1998 թվականի  N 525 <<Ծախսերը հիմնավորող փաստաթղթերի նկատմամբ ներկայացվող պահանջները սահմանելու և այդ փաստաթղթերի կազմման կարգը հաստատելու մասին>> Հայաստանի Հանրապետության կառավարության որոշմամբ
	Ընդունվել է
	Կատարվել են համապատասխան փոփոխություններ 

	
	
	8) Նախագիծ 1-ի հավելված 1-ի 4.2.1 կետը առաջարկում ենք լրացնել նշելով աշխատակցի խնամքի տակ գտնվող ծնողի վերաբերյալ պետական մարմին ներկայացվելիք փաստաթղթի տարբերակ
	Չի ընդունվել
	Առաջարկությունը չի ընդունվել, քանի որ տվյալ դրույթը կարգավորվում է այլ իրավական ակտերով:

	
	
	9) Հաշվի առնելով ՀՀ-ում գործող առևտրային բանկերի և վարկային կազմակերպությունների կողմից տարբեր պայմաններով  տրամադրվող հիփոթեքային վարկերի առանձնահատկությունները, առաջարկում ենք Նախագիծ 1-ի հավելված 1-ի 4.2.3. կետից և Նախագիծ 2-ի հավելված 3-ի երկրորդ պարբերությունից հանել <<Ազգային Հիփոթեքային Ընկերություն>> ՈՒՎԿ ՓԲԸ-ի կողմից վերաֆինանսավորվող հիփոթեքային վարկերի ընդհանուր պայմանների համապատասխանության մասին դրույթները: Միաժամանակ հանել Նախագիծ 2-ի հավելված 3.1-ը
	Չի ընդունվել
	Առաջարկությունը չի ընդունվել, քանի որ անհրաժեշտ է սահմանել հիփոթեքային վարկի համընդհանուր չափորոշիչներ:

	
	
	10) Նախագիծ 2-ի հավելված 1-ի վերջին պարբերության մեջ առաջարկվում է <<միայն>> բառից հետո ավելացնել <<բժշկական ապահովագրության և>> բառերով և <<ծառայությունից>> բառը խմբագրել <<ծառայություններից>> բառով
	Չի ընդունվել
	Առաջարկությունը չի ընդունվել, քանի որ <<խնամակալության տակ գտնվող անձինք>> հասկացությունը հանվել է:

	
	
	11) Առաջարկվում է հաշվի առնել այն հանգամանքը, որ Սոցիալական փաթեթի ներդրման հետ մեկտեղ զգալիորեն ավելանալու է Հաշվապահական հաշվառում իրականացնող ստորաբաժանումների ծանրաբեռնվածությունը և  առաջանալու է լրացուցիչ հաստիքների պահանջ: Առաջարկվում է նախագծում նախատեսել նշված հարցը կարգավորող դրույթ:
	Չի ընդունվել
	Առաջարկը չի ընդունվել, քանի որ այս գործառույթները հնարավոր է իրականացնել առանց հաստիքներ ավելացնելու:

	
	
	12) Առաջարկվում է տվյալ բյուջետային տարում աշխատակցի համար նախատեսված Սոցիալական փաթեթի տնտեսված միջոցները փոխանցել և ավելացնել հաջորդ տարվա ՀՀ պետական բյուջեի ընդհանուր հատկացումների ներքո նույն աշխատակցի համար սահմանվող սոցիալական փաթեթի գումարի չափին
	Չի ընդունվել
	Առաջարկությունը չի ընդունվել, քանի որ հակասում է գործող բյուջետային նորմերին:

	18.
	ՀՀ արտակարգ իրավիճակների նախարարություն
	Կարգի 2.2.5 կետն ամբողջությամբ հանել, դրանից բխում է 3-րդ կետի ամբողջական խմբագրումը` մասնավորապես նշված 4 ոլորտներից որևէ մեկն ընտրելով աշխատակիցն իր ցանկությամբ գումարն ամբողջությամբ ուղղի իր կարիքներին` ստանալով այն միանվագ` տարվա ընթացքում ըստ որոշակի մշակված ժամանակացույցի:  Այն զերծ կպահի լրացուցիչ աշխատանքային ծանրաբեռնվածությունից, ինչն անխուսափելի է վերոհիշյալ նախագծի ընդունման պարագայում` լրացուցիչ աշխատուժ, պահպանման ծախսեր, ավելորդ թղթաբանություն, հնարավոր խախտումներ և սխալներ
	Չի ընդունվել
	Առաջարկությունը չի ընդունվել, քանի որ տնտեսագիտորեն, որոշ սոցիալապես կարևոր ծառայություններ կամավոր լինելու դեպքում կարող են դառնալ ամբողջովին ոչ մատչելի, ինչպես նաև պետությունը կարող է կարևորել այս կամ այն սոցիալական առաջնահերթությունը: Սրանով էլ հենց սոցիալական փաթեթը տարբերվում է աշխատավարձից:

	19.
	ՀՀ սփյուռքի նախարարություն
	1) Կարգի 1.2 կետի առաջին պարբերության «նրանց ընտանիքների» բառերն առաջարկում ենք փոխարինել «նրանց ընտանիքի անդամների» բառերով, ինչպես նաև նույն կետում սահմանել «ընտանիքի անդամ» հասկացությունը, այլ ոչ թե «Սոցիալական փաթեթի բովանդակությունը, ծառայությունների ցանկը, ծառայությունները մատուցող կազմակերպությունների ցանկերը և/կամ չափորոշիչները հաստատելու մասին» ՀՀ կառավարության որոշման նախագծում, նախատեսելով անձանց ավելի լայն շրջանակ` ներառելով նաև ծնողներին ընդհանրապես, ինչպես նաև համատեղ ապրող եղբայրներին և քույրերին,


	Ընդունվել է


	Կարգի 1.2 կետի առաջին պարբերության «նրանց ընտանիքների» բառերը փոխարինվել են «նրանց ընտանիքի անդամների» բառերով, ինչպես նաև միևնույն կետում սահմանվել է <<աշխատողի անմիջական ընտանիքի անդամ>> հասկացությունը:



	
	
	2) Կարգի 1.2 կետի վեցերորդ պարբերության` «քաղաքացիական ծառայողներ» բառերից հետո լրացնել «այդ թվում` քաղաքացիական ծառայության ժամանակավոր թափուր պաշտոն զբաղեցնող» բառերը` քաղաքացիական ծառայության ժամանակավոր թափուր պաշտոն զբաղեցնող աշխատողների համար ևս նախատեսելով սոցիալական փաթեթից օգտվելու հնարավորություն,
	Չի ընդունվել
	Առաջարկությունը չի ընդունվել, քանի որ պայմանագրային աշխատողները չեն ընդգրկվելու շահառուների խմբում:

	
	
	3) կարծում ենք Կարգի 2.2.5. կետով նախատեսված սահմանափակումն արդարացված չէ և աշխատողին կարող է զրկել իր հայեցողությամբ սոցիալական փաթեթով նախատեսված գումարն ըստ անհրաժեշտության օգտագործելու հնարավորությունից
	Չի ընդունվել
	Առաջարկությունը չի ընդունվել, քանի որ տնտեսագիտորեն, որոշ սոցիալապես կարևոր ծառայություններ կամավոր լինելու դեպքում կարող են դառնալ ամբողջովին ոչ մատչելի, ինչպես նաև պետությունը կարող է կարևորել այս կամ այն սոցիալական առաջնահերթությունը: Սրանով էլ հենց սոցիալական փաթեթը տարբերվում է աշխատավարձից:

	
	
	4) Կարգի 3.3. կետում «իրականացվում է» բառից հետո «սոցիալական փաթեթի սահմանաչափով» բառերը փոխարինել «հայտով»  բառով
	Չի ընդունվել
	Առաջարկությունը չի ընդունվել, քանի որ հայտում նշված գումարով միանգամից հնարավոր չէ լրավճար կատարել: Լրավճարը կատարվելու է աշխատակցի աշխատավարձից փոխանցում կատարելով կազմակերպություններին, այլ ոչ թե պետական հիմնարկը հայտով պահանջվող գումարն ամբողջությամբ վճարելու է կազմակերպություններին սոցիալական փաթեթի ֆոնդից` հետագայում աշխատակցի աշխատավարձից պահելով այդ լրավճարը: Այս դեպքում կարող են լինել սոցիալական փաթեթի գումարի վաղաժամ սպառման ռիսկեր:

	
	
	5) Կարգի 4.2.3. կետում առաջարկում ենք նշել հիփոթեքային վարկերի տոկոսադրույքների վճարների փոխհատուցման ծառայություններից օգտվելու համար պարտադիր փաստաթղթերը, ինչպես նաև անդրադառնալ բժշկական ապահովագրության հետ կապված ծախսերի պարտադիր և լրացուցիչ փաստաթղթերին և փոխհատուցման կարգին
	Ընդունվել է մասամբ
	Պարտադիր և լրացուցիչ փաստաթղթերի ցանկերը սպառիչ սահմանվել են

	
	
	6) Կարգի ամբողջ տեքստում առաջարկում են կիրառել «աշխատող» բառը` հաշվի առնելով ապահովել Հայաստանի Հանրապետության աշխատանքային օրենսգրքին համապատասխանող տերմինաբանություն
	Ընդունվել է
	Կատարվել է համապատասխան փոփոխություն

	
	
	7) «հաշվապահական հաշվառման/ֆինանսական վարչություն» և «հաշվապահական հաշվառման/ֆինանսական վարչության պետ» բառերի  փոխարեն օգտագործել համապատասխանաբար «հաշվապահական հաշվառման/ֆինանսական ստորաբաժանում» և «հաշվապահական հաշվառման/ֆինանսական ստորաբաժանման ղեկավար» բառերը հաշվի առնելով, որ ոչ բոլոր պետական մարմինների հաշվառման/ֆինանսական ստորաբաժանումներն ունեն վարչության կարգավիճակ
	Ընդունվել է 
	Կատարվել է համապատասխան փոփոխություն

	
	
	8) Ցանկի նախագծի վերաբերյալ առաջարկում ենք` հավելված 1-ով սահմանված ցանկի 4-րդ կետի առաջին պարբերության «հանգստի» բառից հետո լրացնել «և բժշկական» բառերով
	Չի ընդունվել
	Առաջարկությունը չի ընդունվել, քանի որ բժշկական ապահովումն իրականացվում է 1-ին հավելվածի 1-ին կետով նախատեսված ծառայությունով, իսկ 4-րդ կետով նախատեսված է հենց հանգստի ապահովման ծառայությունը 


	20.
	Հայաստանի փրկարար ծառայություն
	
	
	

	21.
	ՀՀ կառավարությանն առընթեր անշարժ գույքի կադաստրի պետական կոմիտե
	Դիտողություններ և առաջարկություններ չկան

	
	

	22.
	ՀՀ քաղաքացիական ծառայության խորհուրդ
	1) Սոցիալական փաթեթի կարգը և հայտի ձևը հաստատելու մասին կառավարության որոշման 1.1-ին և 1.2-րդ կետի յոթերորդ պարբերությունում <<ընթացակարգ>> բառը համապա​տասխան հոլովաձևերով փոխարինել <<կարգ>> բառով
	ընդունվել է 
	Կատարվել է համապատասխան փոփոխություն

	
	
	2) Սոցիալական փաթեթի կարգը և հայտի ձևը հաստատելու մասին կառավարության որոշման 1.2-րդ կետի վեցերորդ պարբերությունում <<Սույն օրենքի իմաստով>> բառերը փոխարինել <<Սույն կարգի իմաստով>> բառերով
	ընդունվել է 
	Կատարվել է համապատասխան փոփոխություն

	
	
	3) Սոցիալական փաթեթի կարգը և հայտի ձևը հաստատելու մասին կառավարության որոշման 3.1-ին կետում և մյուս  կետերում <<վարչություն>> բառը համապա​տասխան հոլովաձևերով փոխարինել <<ստորաբաժանում>> բառով` հաշվի առնելով, որ ոչ բոլոր կազմակերպություններում են առկա վարչության կարգավիճակով հաշվապահական հաշվառման/ֆինանսական ստորաբաժանում
	ընդունվել է 
	Կատարվել է համապատասխան փոփոխություն

	23.
	ՀՀ Ազգային Ժողով
	1) Նախագծի հավելված 1-ի ընդհանուր դրույթների 1.2. կետում  <<աշխատակիցների>> բառից հետո ավելացնել <<առողջության բարելավման>> բառերը

	Չի ընդունվել
	Առաջարկությունը չի ընդունվել, քանի որ աշխատակիցները բառից առաջ արդեն իսկ սոցիալական փաթեթի սահմանումով հստակեցվում է, որ սոցիալական փաթեթի նպատակն է կրթական, առողջական և այլ խնդիրների ապահովմանն ուղղված միջոցառումների իրականացումը:

	
	
	2) Նախագծի §Սոցիալական փաթեթի հատկացման նպատակը և դրա իրականացման սկզբունքները¦ 2.1. կետում, առաջին ենթակետից հետո ավելացնել ենթակետ
Աշխատակիցների առողջական վիճակի բարելավումը
	
	

	
	
	3) Ցանկի 1-ին հավելվածի 2-րդ կետում <<նրա ամուսինը>> բառերը փոխարինել <<անմիջական ընտանիքի անդամները և գումարը հաշվառել որպես եկամուտ` հիփոթեքային վարկի տրամադրման համար>> բառերով
	Չի ընդունվել
	Առաջարկությունը չի ընդունվել

	
	
	4)Ցանկի 1-ին հավելվածի 4-րդ կետից հետո նախադասությունում առաջարկում ենք << մինչև 27 տարեկան չամուսնացած>> բառերը հանել, իսկ <<միայն հանգստի ապահովման ծառայությունից>> բառերը փոխարինել <<միայն հանգստի ապահովման և բժշկական ապահովագրության ծառայություններից>> բառերով
	Չի ընդունվել
	Առաջարկությունը չի ընդունվել, քանի որ <<խնամակալության տակ գտնվող անձինք>> հասկացությունը հանվել է

	
	
	5) Ցանկի 3-րդ հավելվածի վերջին նախադասության մեջ հանել << նույնիսկ>> բառը, իսկ <<կամ իր ամուսինը բառերը>> փոխարինել << անմիջական ընտանիքի անդամները և գումարը հաշվառել որպես եկամուտ` հիփոթեքային վարկի տրամադրման համար>> բառերով:
	Չի ընդունվել
	Առաջարկությունը չի ընդունվել, սակայն Ցանկի 3-րդ հավելվածի վերջին նախադասությունը վերախմբավորվել է հետևյալ կերպ` <<Աշխատակիցն իրավունք ունի օգտվել հիփոթեքային վարկի ամսական վճարի մարման ծառայությունից ինչպես տվյալ/ընթացիկ տարում իր կամ ամուսնու կողմից ձեռք բերված հիփոթեքային վարկի համար, այնպես էլ այն հիփոթեքային վարկի համար, որը նա կամ իր ամուսինը ստացել են նախքան ծառայության ուժի մեջ մտնելը:>>

	
	
	6) Ցանկի 3.1. հավելվածի նախադասությունը խմբագրել հետևյալ կերպ` <<Սույն տեղեկանքը տրվում է առ այն, որ քաղաքացի XXX-ին տրված վարկը լիովին բավարարում է <<Ազգային Հիփոթեքային Ընկերություն>> ՈւՎԿ ՓԲԸ-ի կողմից վերաֆինանսավորվող հիփոթեքային վարկերի ընդհանուր պայմաններին և չափորոշիչներին` հաշվի առնելով սույն փաթեթով տրամադրվող գումարները>>:
	Չի ընդունվել
	Առաջարկությունը չի ընդունվել, քանի որ սույն տեղեկանքը տրամադրվելու է բանկերի կողմից հիփոթեքային վարկի համապատասխանության վերաբերյալ հիմնավոր ապացույց, որը հաշվի չի առնում սոցիալական փաթեթով նախատեսված գումարի չափը : 

	
	
	7) <<Ուսումնական հաստատությունների չափորոշիչները>> 4-րդ հավելվածում ուսումնական հաստատությունները բաժնում ավելացնել 4-րդ կետ. <<4. նախադպրոցական ծրագրեր:>>
	Ընդունվել է
	Նախադպրոցական ծրագրերն ընդգրկվելու են հանրակրթության հիմնական ծրագրերի մեջ:

	
	
	8) <<Ուսումնական հաստատությունների չափորոշիչները>> 4-րդ հավելվածում 3,4,5-րդ մասերում հանել <<ցանկերը հրապարակված են ՀՀ կրթության և գիտության նախարարության կողմից>> բառերը
	Չի ընդունվել
	Առաջարկությունը չի ընդունվել, քանի որ ՀՀ կրթության և գիտության նախարարության պաշտոնական ինտերնետայի կայքում հրապարակված են բոլոր պետական և ոչ պետական հավատարմագրված ուսումնական հաստատությունները : Ուստի այս ցանկերի հղումը դյուրացնում է հաշվապահական հաշվառման/ֆինանսական ստորաբաժանման աշխատակիցների աշխատանքը, ինչպես նաև զերծ է պահում ավելորդ մեկնաբանություններից և կոռուպցիոն ռիսկերից :

	
	
	9) Ցանկի 5-րդ հավելվածի 1,2,3-րդ կետերում հանել <<ՀՀ էկոնոմիկայի նախարարության կողմից հրապարակված>> և <<որոնց ցանկը տեղադրված է ՀՀ էկոնոմիկայի նախարարության կայքում>> բառերը
	Չի ընդունվել
	Առաջարկությունը չի ընդունվել, քանի որ այս ցանկերի հղումը հստակություն է մցնում և դյուրացնում է հաշվապահական հաշվառման/ֆինանսական ստորաբաժանման աշխատակիցների աշխատանքը, ինչպես նաև զերծ է պահում ավելորդ մեկնաբանություններից և կոռուպցիոն ռիսկերից :

	
	
	10) Կարգի 1-ին հավելվածի Պետական Մարմիններ բաժնում <<բացառությամբ>> բառից հետո ավելացնել <<Հայաստանի Հանրապետության օրենքներով ստեղծված մշտապես գործող մարմինների (հանձնաժողովների, ծառայությունների, խորհուրդների), Ազգային անվտանգության խորհրդի աշխատակազմում>> բառերը:
	Ընդունվել է մասամբ 
	Առաջարկությունն ընդունվել է մասամբ և նշված մարմինների ղեկավար պաշտոններ զբաղեցնող անձինք են հանվել շահառուների ցուցակից, քանի որ նված ոչ բոլոր մարմինների աշխատողներն ունեն բարձր եկամուտներ, իսկ տարանջատում անելը ավելորդ մեկնաբանությունների խնդիր կառաջացնի:

	
	
	11) Կարգի 2.2.2 կետում վերջին նախադասությունը խմբագրել հետևյալ բովանդակությամբ` <<Ընթացիկ տարում սոցիալական փաթեթի չօգտագործված դրամական միջոցները չեն փոխանցվում աշխատակցի հաջորդ տարվա սոցիալական փաթեթի գումարին, բացառությամբ հանգստի ապահովման ծառայությունից օգտվելու դեպքի:  
	Չի ընդունվել
	Սոցիալական փաթեթի չսպառված գումարները հաջորդ տարի չեն փոխանցվելու: 

	24.
	ՀՀ ՏԿՆ ջրային տնտեսության պետական կոմիտե
	1) Կարգի 2-րդ բաժնի 2.2.5 կետի առաջին պարբերության մեջ <<պարտադիր>> բառը փոխարինել <<առավելագույն>> բառով, իսկ հաջորդ պարբերությունները հանել
	 
	սույն կետը վերախմբագրվել է

	
	
	2) 4-րդ բաժնի 4.2 կետի նախադասության մեջ <<պայմաններ և>> բառը հանել, իսկ 4.2.3 կետում <<ամուսինների>> բառը փոխարինել <<ընտանիքի անդամների>> բառերով
	Ընդունվել է մասամբ 
	4.2 կետը վերախմբավորվել է

	
	
	3. Ցանկի Հավելված 1-ի 2-րդ կետի <<ամուսինը>> բառը նպատակահարմար է փոխարինել <<ընտանիքի անդամը>> բառերով:
Ցանկի հավելված 3-ի վերջին պարբերության մեջ <<ամուսինը>> բառը նպատակահարմար է փոխարինել <<ընտանիքի անդամները>> բառերով:
	Չի ընդունվել
	Առաջարկությունը չի ընդունվել

	
	
	4) Ցանկի 1-ին հավելվածի վերջին նախադասությունից նպատակահարմար է հանել <<մինչև 27 տարեկան>> և <<միայն հանգստի ապահովման ծառայությունից օգտվելու դեպքում>> բառերը, քանի որ ծնողը նույնպես բժշկական օգնության կարիք կունենա
	Չի ընդունվել
	Առաջարկությունը չի ընդունվել, քանի որ <<խնամակալության տակ գտնվող անձինք>> հասկացությունը հանվել է, իսկ ծնողները չեն ընդգրկվում աշխատողի անմիջական ընտանիքի անդամ հասկացության մեջ:

	
	
	5) Նախագծի հավելված 4-ով սահմանվող չափորոշիչների վերջին պարբերությունը նպատակահարմար է շարադրել հետևյալ բովանդակությամբ <<Ուսումնական հաստատություններում կրթության ձևը աշխատակիցների և նրանց անմիջական ընտանիքի անդամների համար կարող է լինել առկա և  հեռակա>>
	Ընդունվել է
	Կատարվել է համապատասխան փոփոխություն

	25.
	ՀՀ ոստիկանություն
	Դիտողություններ և առաջարկություններ չկան

	
	

	26.
	ՀՀ հանրային ծառայությունները կարգավորող հանձնաժողով
	Դիտողություններ և առաջարկություններ չկան
	
	

	27.
	ՀՀ Ազգային վիճակագրական ծառայություն
	Դիտողություններ և առաջարկություններ չկան
	
	

	28.
	ՀՀ ԿԱ պետական գույքի կառավարման վարչություն
	Դիտողություններ և առաջարկություններ չկան

	
	

	29.
	ՀՀ ԿԱ քաղաքացիական ավիացիայի գլխավոր վարչություն
	Դիտողություններ և առաջարկություններ չկան

	
	

	30.
	Կենտրոնական ընտրական հանձնաժողով
	Դիտողություններ և առաջարկություններ չկան
	
	

	31.
	ՀՀ տնտեսական մրցակցության պաշտպանության պետական հանձնաժողով
	· Նախագծերում առկա չեն համապատասխան ծառայություններ մատուցող տնտեսվարող սուբյեկտների ընտրության հստակ չափորոշիչների վերաբերյալ դրույթներ, ինչի պարագայում անհրաժեշտություն է առաջանում դիտարկել «Տնտեսական մրցակցության պաշտպանության մասին» Հայաստանի Հանրապետության օրենքի 16.1-րդ և 16.3-րդ հոդվածների դրույթներին Նախագծերի համապատասխանության հարցը

· Մասնավորապես,  ուսումնական հաստատությունների չափորոշիչներում (հավելված 4) և Հայաստանի Հանրապետությունում և Լեռնային Ղարաբաղի Հանրապետությունում հանգստի ապահովման հաստատությունների ցանկում (հավելված 5) բացակայում են ցանկը հրապարակող լիազոր մարմնի կողմից ծառայություն մատուցող տնտեսվարող սուբյեկտների ընտրության հստակ չափորոշիչները, ինչը հնարավորություն է տալիս վերը նշված մարմիններին հրապարակել տնտեսվարող սուբյեկտների ցանկ` առանց հաշվի առնելու տնտեսական մրցակցության, սպառողների իրավունքների վերաբերյալ առկա օրենսդրական պահանջները

· Ելնելով վերոգրյալից, անհրաժեշտ է հստակեցնել ծառայություն մատուցող տնտեսվարող սուբյեկտների վերջնական ցանկի ընտրության չափորոշիչները, որոնք պետք է բխեն մրցակցային օրենսդրության դրույթներից, ապահովեն հավասար մրցակցություն, ինչպես նաև նպաստեն սպառողների շահերի պաշտպանությանը, ապահովեն սպառողների կողմից ծառայությունների ազատ ընտրության հնարավորությունը
	Չի ընդունվել
	Որպես փաթեթի փիլիսոփայություն, ադմինիստրատիվ ծախսերը մինիմալ պահելու նպատակով չափորոշիչներն այս կարգով գրեթե չեն սահմանվում, այլ հղում է արվում արդեն իսկ ոլորտը կարգավորող մարմնի կողմից սահմանված հստակ չափորոշիչներով ցանկերին:

	32.
	Դատական ակտերի հարկադիր կատարման ծառայություն
	
	
	

	33.
	ՀՀ Ազգային անվտանգության խորհուրդ
	Դիտողություններ և առաջարկություններ չկան
	
	

	34.
	ՀՀ դատական դեպարտամենտ
	Դիտողություններ և առաջարկություններ չկան
	
	

	35.
	Վերահսկիչ պալատ
	1. վերաբաշխման մեխանիզմներ

	Ընդունվել է
	Կարգում 2.2.2 կետում ավելացել է հետևյալ նախադասությունը. <<Սոցիալական փաթեթի համար հատկացվող գումարը վերաբաշխման ենթակա չէ:>>

	36.
	Հատուկ քննչական ծառայություն
	Դիտողություններ և առաջարկություններ չկան
	
	

	37.
	Հեռուստատեսության և ռադիոյի ազգային հանձնաժողով
	Դիտողություններ և առաջարկություններ չկան
	
	

	38.
	ՀՀ ԿԱ պետական եկամուտների կոմիտե
	1) ՀՀ կառավարության որոշման նախագծի վերնագրից հետո “պետական հատվածում” բառերը փոխարեն “պետական հատվածի աշխատակիցների” բառերով, ինչպես նաև 1-ին կետը “Սահմանել” բառից հետո  լրացնել “պետական հատվածի աշխատակիցների” բառերով
	Ընդունվել է
	Կատարվել է համապատասխան փոփոխություն և լրացում

	
	
	2) Նախագծի հավելված 1-ով սահմանված “Սոցիալական ապահովության միջոցառումների իրականացման կարգ”-ի 1.2-րդ կետում “սոցիալական փաթեթ” հասկացության սահմանման մեջ “ուղղված” բառից հետո առաջարկվում է լրացնել  “և փոխհատուցվող” բառերը, քանի որ սոցիալական փաթեթի հիմնական նպատակը` նշված ծառայությունների փոխհատուցելի լինելն է ՀՀ կառավարության սահմանած նորմաների չափով
	Չի ընդունվել
	Առաջարկությունը չի ընդունվել, քանի որ սահմանումը տալիս է նպատակը և ոչ թե նշում չափսը

	
	
	3) Նախագծի հավելված 1-ով սահմանված Կարգի 3.2-րդ կետում “փաստաթղթերը ներկայացնելու դեպքում” բառերից հետո ավելացնել “հիմնարկի գլխավոր ֆինանսիստը” բառերը, այնուհետև ինչպես տեքստում
	Չի ընդունվել
	Առաջարկությունը չի ընդունվել, քանի որ հաշվապահական հաշվառման/ֆինանսական ստորաբաժանումն է զբաղվում աշխատակիցների հայտերով և հաշվապահական հաշվառման/ֆինանսական ստորաբաժանման ղեկավարի կողմից համապատասխան ընթացք տալու դրույթն իր մեջ պարունակում է հիմնարկի գլխավոր ֆինանսիստի մասնակցություն:

	
	
	4) Նախագծի հավելված 1-ով սահմանված Կարգի 3.9-րդ կետը խմբագրման կարիք ունի, քանի որ “Եկամտահարկի մասին” ՀՀ օրենքի 9-րդ հոդվածի “ե” կետի վրա հղումը տվյալ դեպքում տեղին չէ, բացի այդ անհասկանալի է նշված կետի դրույթները միայն պետական մարմինների աշխատակիցների վրա տարածելու հիմքերը: Առաջարկվում է 3.9-րդ կետը խմբագրել վերը արված առաջարկության շրջանակներում` սոցիալական փաթեթի գումարը որպես փոխհատուցման վճար սահմանելով, և այդ դեպքում` եթե այն կարելի է համապատասխանեցնել “փոխհատուցման վճար” հասկացությանը, հղումը կատարել ոչ թե “Եկամտահարկի մասին” ՀՀ օրենքի 9-րդ հոդվածի “ե” կետի, այլ  “բ” կետով սահմանված դրույթի վրա
	Չի ընդունվել
	Առաջարկությունը հաշվի է առնվել և հստակեցվել է Կարգի համապատասխան կետը, որում ավելացել են <<սոցիալական փաթեթի գումարը պետական ծառայողներին կամ պետական պաշտոններ զբաղեցնող անձանց պետության կողմից անհատույց տրվող գումար է>> բառերը:

	39.
	Ազգային անվտանգության ծառայություն
	Դիտողություններ և առաջարկություններ չկան
	
	

	40.
	Միջուկային անվտանգության կարգավորման պետական կոմիտե
	Դիտողություններ և առաջարկություններ չկան 
	
	

	41.
	ՀՀ ԱՍՀՆ սոցիալական ապահովության պետական ծառայություն
	
	
	

	42.
	ՀՀ ՏԿՆ միգրացիոն պետական ծառայություն
	Դիտողություններ և առաջարկություններ չկան
	
	

	43.
	Դատախազություն
	1) ՀՀ կառավարության կողմից սահմանվող սոցիալական փաթեթի գումարի չափը հասցեական չէ, տարբերակում չի դրվում բարձր և ցածր աշխատավարձ ստացող աշխատակիցների և նրանց ընտանիքի անչափահաս անդամների թվաքանակի միջև: 
	Չի ընդունվել
	Առաջարկությունը չի ընդունվել, քանի որ սոցիալական փաթեթի ներդրման հիմնական գաղափարն է հավասարության սկզբունքը, այսինքն` անկախ աշխատավարձի չափից և պաշտոնից բոլորը ստանում են միևնույն չափի գումար :

	
	
	2) Նախագծից պարզ չէ, արդյոք կհաշվարկվի սոցիալական փաթեթի հատկացվող գումարը որպես եկամուտ ընտանեկան նպաստ նշանակելու ժամանակ: 
	Չի ընդունվել
	Առաջարկությունը չի ընդունվել, քանի որ այս հարցը սույն Կարգի կարգավորման շրջանակներից դուրս է:

	
	
	3) Նպատակահարմար չէ արդյոք աշխատողի կողմից տվյալ տարում չօգտագործված գումարը փոխանցել հաջորդ տարի:
	Չի ընդունվել
	Սոցիալական փաթեթի չսպառված գումարները հաջորդ տարի չեն փոխանցվելու:


